
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

লােভের শাস্তি।
৪৭


নেই। তুমি আবার মাছের কাছে যাও; সে আমাদের একটা মস্ত দালান করে দিক্।”

 জেলে বল্ল, “এখানে ত আমরা বেশ আছি। আবার চেয়ে কি হবে?”

 কিন্তু জেলেনী সে কথা শুন্লনা; তাকে জোর করে পাঠাল। কাজেই জেলে আবার সমুদ্রের ধারে গিয়ে ডাক্ল, “বোয়াল মাছ, বোয়াল মাছ। জেলেনী কি চায় শোন।

 আবার সেই মাছ এসে বল্ল “কি চায়?” জেলে বল্ল “মস্ত। বড় কোঠা বাড়ী।” মাছ বল্ল, “আচ্ছা তাই হবে।” তারপর বাড়ী ফিরে গিয়ে জেলে দেখ্ল তার কুড়ে ঘরের জায়গায় মস্ত দালান আর তার চারদিকে কেমন সুন্দর বাগান হয়েছে। জেলেনী হাস্তে হাস্তে এসে বল্ল, “কি? দেখ্লে ত?”

  এমনি করে কিছুদিন যায়, তারপর আবার জেলেনী বল্ছে, “এ বাড়ী খানা খুবই সুন্দর। কিন্তু আহা! আমি যদি রাণী হতে পারতাম তবে কেমন মজা হত! তুমি আবার মাছের কাছে যাও।”

 জেলে বল্ল “এ ভারি অন্যায়! আমরা ত খুব সুখেই আছি। আবার চাও কেন? শেষে মাছ রাগ কর্বে।”

 জেলেনী বল্ল, “কি আপদ! একবার গিয়েই দেখনা।” জেলে এবার কিছুতেই যেতে রাজি হয় না। জেলেনী তার সঙ্গে অনেক ঝগড়া কর্ল, শেষে বল্ল, “তুমি না যাও আমি নিজেই যাব। কাজেই জেলে আর কি করে, আবার সমুদ্রের ধারে গিয়ে

		 এই পাতা শেষ সম্পাদিত হয়েছে ১৫:৫৭টার সময়, ৫ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

